INUIT ATAQATIGIT

INATSISARTUNI

Ittoggortoormiit, 25. november 2011

Inatsisartut suleriaasianni § 37 naapertorlugu matumuuna imaattunik Naalak-
kersuisunut apeqquteqarpunga:
(Inatsisartuni ilaasortaq Juliane Henningsen, Inuit Ataqatigiit)

Apeqqutit:

1. 2012-imi sanagateqarluni illuliornermut aningaasaliisogassava? Taamaas-
sappat ganoqg annertutigisunik?

2. 2010-miit maannamut sanaqateqgarluni illuliornermut soqutiginninnerup
annertussusaa ganoq nalilernegarsinnaava?

3. 2012-imi aningaasanut inatsisissap suliarinegarnerani paasinarsivoq nuna-
garfiit avinngarusimasullu sanaartornermut tunngasunik najoqqutassiuun-
neqarnerat utaqginegarsimagaluartoq taamaatinneqarsimasoq, Nunap
Immikkoortuini Inuussutissarsiornikkut Pilersaarummut ilanngunneqarluni
suliarinegalersimammat, taamatuttaarlu nuna tamakkerlugu sanaartornikkut
periusissaq tamakkiisuussasoq siunnerfiginegarmat. Nunagqarfiit avinngaru-
simasullu tassani ganoq suleriuseqgarluni ilanngunnegassappat?

Tunngavilersuut:

Aningaasanut inatsit 2012 pingajussaaneernegarmat nuannaarutigisatsinnik
sinerissami sanaartornissamut aningaasaliissutit amerlipput. Piffinni illogarfiit
anginerit sisamat avataanni sanaartornissaq killegarmat, illuliortiternermut isumal-
luutissatsialaapput medbyggerhus-it, sanaqateqarluni illulianik taaneqartartut. INI
A/S-illi nittartagaani taakkununnga tunngasut qupperaanni allaggavoq 2010-mi
sanagateqarluni illuliornermut aningaasaliisoganngitsoq, ima allaggavoq:

“Sanaqateqarluni illuliortarnermik aaqqissuussineq 2010-mi aningaasaliiffigine-
ganngimmat, ukioq 2010 tamakkerlugu tapiissutinik akuersisogassanngilaq.
Inegarnermut, Attavegarnermut, Angallannermullu Naalakkersuisoqgarfik nalunaar-
poq, ukiog mannamut aningaasaliisogannginneranut peqqutaasoq, nunagarfiit
avinngarusimasullu pillugit sanaartornermut najoqqutassiorneq utaqqgineqartoq.”

Nittartakkami nalunaarutiginegartoq tamanna pisoqalisimasoq atuisunut paasis-
sutissiinngilag, paaserusunnarporiu 2012-imi periarfissat gqanoq ittuussanersut.



